ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

<<    >>  ------------- 2013 թվականի N        – Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՄԱՐՏԻ 7-Ի N 240-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 5-րդ մասը՝ Հայաստանի Հանրապետության կառավարությունը որոշում է.

Հայաստանի Հանրապետության կառավարության 2013 թվականի մարտի 7-ի <<Հայաստանի գործարար միջավայրի բարելավման 2013 թվականի միջոցառումների ծրագրին հավանություն տալու մասին>> N 240-Ա որոշման հավելվածի 4-րդ կետի 4.2.-րդ ենթակետի 6-րդ սյունակում <<30.06.2013>> թվերը փոխարինել <<30.12.2013>> թվերով:

ՀՀ ԿԱ անշարժ գույքի կադաստրի պետական կոմիտեի նախագահ
Երվանդ Զախարյան

ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՄԱՐՏԻ 7-Ի N 240-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
1. Ընթացիկ իրավիճակը և իրավական ակտի ընդունման անհրաժեշտությունը


<<Հայաստանի Հանրապետության կառավարության 2013 թվականի մարտի 7-ի N 240-Ա որոշման մեջ փոփոխություն կատարելոււ մասին>> Հայաստանի Հանրապետության կառավարության որոշման ընդունումը պայմանավորված է  հետևյալով.
Հայաստանի Հանրապետության կառավարության 2013 թվականի մարտի 7-ի <<Հայաստանի գործարար միջավայրի բարելավման 2013 թվականի միջոցառումների ծրագրին հավանություն տալու մասին>> որոշմամբ հաստատված հավելվածի 4-րդ կետի 4.2.-րդ ենթակետով սահմանված է, որ մինչև 2013 թվականի հունիսի 30-ը  համապատասխան փոփոխություններ և լրացումներ պետք է կատարել Հայաստանի Հանրապետության հողային օրենսգրքում և Հայաստանի Հանրապետության կառավարության 2001 թվականի ապրիլի 12-ի N 286 որոշման մեջ` էլեկտրա​կանու​թյան, գազի և ջրի միացման նպատակով մատակա​րարներին ՏԻՄ-երի կողմից հողահատկացման համար  հստակ և սեղմ ժամկետների սահմանման նպատակով:
Վերը նշված օրենքի և Հայաստանի Հանրապետության կառավարության որոշման փոխկապակցված նախագծերը ուղղված են միևնույն խնդրի կարգավորմանը և առանց հողային օրենսգրքում ներկայացվող փոփոխության, որից բխելու է Հայաստանի Հանրապետության կառավարության ներկայացվող որոշմամբ հաստատված կարգի փոփոխությունը, հնարավոր չի լինի այն իրականացնել: Հետևաբար` վերը նշված օրենքի նախագիծը Ազգային Ժողովի կողմից ընդունվելուց և ուժի մեջ մտնելուց հետո միայն հնարավոր կլինի անդրադառնալ <<Հայաստանի Հանրապետության կառավարության 2001 թվականի ապրիլի 12-ի N 286 որոշման մեջ լրացումներ և փոփոխություններ կատարելու մասին>> Հայաստանի Հանրապետության կառավարության որոշման նախագծին: 
Հայաստանի Հանրապետության վարչապետի 05.06.13թ. N 02/24.4/7750-13 հանձնարարականի համաձայն <<Հայաստանի Հանրապետության հողային օրենսգրքում լրացումներ և փոփոխություններ կատարելու մասին>> Հայաստանի Հանրապետության օրենքի նախագիծը, Հայաստանի Հանրապետության տրանսպորտի և կապի, Հայաստանի Հանրապետության էներգետիկայի և բնական պաշարների նախարարությունների, Երևանի քաղաքապետարանի հետ համատեղ կրկին անգամ քննարկվել է կադաստրի պետական կոմիտեում: Քննարկման արդյունքում օրենքի նախագիծը ամբողջությամբ լրամշակվել է, որի պատճառով այն կրկին ներկայացվել է շահագրգիռ մարմիններին՝ համապատասխան կարծիքներ և եզրակացություններ ստանալու համար:

Հետևաբար, հաշվի առնելով ընթացիկ իրավիճակը, անհրաժեշտություն է առաջացել փոփոխություն կատարել Հայաստանի Հանրապետության կառավարության 2013 թվականի մարտի 7-ի N 240-Ա որոշման մեջ: 

2. Առաջարկվող կարգավորման բնույթը

Առաջարկվում է <<Հայաստանի Հանրապետության կառավարության 2013 թվականի մարտի 7-ի N 240-Ա որոշման մեջ փոփոխություն կատարելոււ մասին>> Հայաստանի Հանրապետության կառավարության որոշման նախագծով սահմանված 2013 թվականի հունիսի 30-ը ժամկետը երկարաձգել 2013 թվականի դեկտեմբերի 30-ը: 

3. Ակնկալվող արդյունքը

<<Հայաստանի Հանրապետության կառավարության 2013 թվականի մարտի 7-ի N 240-Ա որոշման մեջ փոփոխություն կատարելոււ մասին>> Հայաստանի Հանրապետության կառավարության որոշման ընդունմամբ էլեկտրա​կանու​թյան, գազի և ջրի միացման նպատակով անհրաժեշտ ժամկետների կրճատում կսահմանվի Հայաստանի Հանրապետության հողային օրենսգրքում և Հայաստանի Հանրապետության կառավարության 2001 թվականի ապրիլի 12-ի N 286 որոշմամբ հաստատված կարգում:  
ՀՀ ԿԱ անշարժ գույքի կադաստրի պետական կոմիտեի նախագահ

                                                                                       Երվանդ Զախարյան

ՏԵՂԵԿԱՆՔ N 1

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՄԱՐՏԻ 7-Ի N 240-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԱՌԿԱՅՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
<<Հայաստանի Հանրապետության կառավարության 2013 թվականի մարտի 7-ի N 240-Ա որոշման մեջ փոփոխություն կատարելոււ մասին>> Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

ՏԵՂԵԿԱՆՔ N 2
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՄԱՐՏԻ 7-Ի N 240-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
<<Հայաստանի Հանրապետության կառավարության 2013 թվականի մարտի 7-ի N 240-Ա որոշման մեջ փոփոխություն կատարելոււ մասին>> Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնում:
ՀՀ ԿԱ անշարժ գույքի կադաստրի պետական կոմիտեի նախագահ

Երվանդ Զախարյան
